
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM il-Hamis, 11 ta’ Novembru, 2021

Kawza Nru. 12

Rik. Nru. 315/17JRM

Maria Dolores sive Doreen CAMILLERI

VS

IS-SEGRETARJU EWLIENI FI HDAN IL-MINISTERU GHALL-
EDUKAZZJONI U X-XOGHOL

I-Qorti:

Rat ir-Rikors Mahluf imressaq fis-7 ta’ April, 2017, 1i bih u ghar-
ragunijiet hemm imsemmija b’mod elaborat ghall-ahhar, I-attrici talbet li din il-
Qorti (a) ssib li |-ghemil tal-imharrek huwa ultra vires skond I-artikolu
469A(1)(b)(ii) u/jew I-Artikolu 469A(1)(b)(iii) u/jew I-Artikolu 469A(1)(b)(iv)
tal-Kapitolu 12 tal-Ligijiet ta’ Malta; (b) issib lill-imharrek responsabbli ghad-

danni li garrbet l-attrici skond 1-Artikolu 469A(5) tal-istess Kodi¢i billi mexa
maghha b’mala fidi u jew b’mod mhux ragonevoli; (¢) tillikwida d-danni
mgarrba jekk ikun il-kaz permezz ta’ perit minnha mahtur; u (d) tikkundanna
lill-imharrek ihallasha d-danni hekk likwidati. Talbet ukoll l-ispejjez u 1-
Imghaxijiet sal-jum tal-hlas effettiv maghduda l-ispejjez tal-ittra uffi¢jali bin-
numru 241/17 tal-25 ta’ Jannar, 2017;

Rat id-degriet taghha tal-11 ta’ April, 2017%, li bih ordnat in-
notifika lill-imharrek u tat direttivi lill-attrici dwar it-tressiq tal-provi min-naha
taghha;

Rat it-Twegiba Mahlufa mressqa fit-8 ta’ Mejju, 2017, 1i biha I-
imharrek Segretarju Permanenti fi hdan il-Ministeru ghall-Edukazzjoni u x-
Xoghol laqa’ ghall-azzjoni attri¢i billi, b’mod preliminari, gal 1i (a) skond 1-
artikolu 181B tal-Kapitolu 12 tal-Ligijiet ta’ Malta, il-kawza ma tistax tinfetah
kontra |-Ministeru billi f’dan il-kaz il-Gvern hu rapprezentat minnu fl-atti u fl-
azzjonijiet; (b) skond l-artikolu 156(4) tal-imsemmi Kodi¢i, l-attri¢ci ghandha
tghid x’fatti u provi ghandha f"'mohhha li se ggib minn dawk ix-xhieda 1i gew
minnha ndikati fil-lista tax-xhieda b’mod partikolari dawk elenkati minn
paragrafu (vi) sa (x); (¢) jonqgos fl-attri¢i I-interess guridiku mehtieg biex
tressag u tmexxi ’l quddiem din l-azzjoni billi r-rekwiziti nec¢essarji biex wiehed
iressaq din l-azzjoni huma negsin; (d) I-Artikolu 469A tal-Kapitolu 12 tal-
Ligijiet ta’ Malta ma jghoddx ghal din 1-azzjoni billi ma nharget ebda ordni izda
saret biss hatra ta’ bord biex jistharreg it-tmexxija in generali tal-Agenzija,
liema inizjattiva ttiehdet minnu u li ma tagax fit-tifsira ta’ “eghmil
amministrattiv” taht 1-istess artikolu; (e) it-talba biex jigi mistharreg 1-
ezercizzju li mexxa I-Bord ma taqax taht it-tifsira ta’ “eghmil amministrattiv”
skond I-artikolu 469A(2); (f) din l-azzjoni tressqet wara zmienha billi 1-azzjoni,
skond l-artikolu 469A(3), kellha ssir fi Zzmien sitt xhur minn meta min ikollu
interess isir jaf jew seta’ jsir jaf, bl-ghemil amministrattiv li jrid jikkontesta,
skond liema jigi 1-ewwel, u l-attric¢i bdiet din il-kawza zmien twil wara z-Zmien
moghti lilha mil-ligi. Fil-mertu, laga’ billi gal i t-talbiet attrici huma nfondati.
[l-hatra tal-Bord kienet wahda legittima, dak li jinvestiga l-operazzjoni tal-
Agenzija u mhux tal-attrici, u dan wara li nqalghu diversi xiljiet marbuta mal-
operat tal-Agenzija. Itenni li I-attri¢i nghatat I-opportunita’ li ssemma lehenha
quddiem il-Bord, u ma saret ebda diskriminazzjoni maghha bi hsara ghaliha.
Zied jghid li t-temm tal-attri¢i mill-impieg saret matul iz-Zmien ta’ prova u
ghaldagstant ma kien hemm ebda htiega li tinghata raguni ghala |-impieg taghha
ntemm. Temm jghid li I-hatra tal-Bord saret in bona fede, biex tigi nvestigata 1-
Agenzija;

1 Pagg. 129 — 130 tal-process

Rat id-degriet taghha tal-25 ta’ Mejju, 20172, li bih u b’referenza
ghall-ewwel ec¢c¢ezzjoni preliminari, ordnat korrezzjoni fl-okkju tal-kawza,
ordnat li, qabel kull hag’ohra, kellha ssir it-trattazzjoni u tinghata decizjoni
dwar is-siwi tar-raba’ u tal-hames ec¢¢ezzjonijiet preliminari, u ghaddiet ghall-
hatra tal-Avukat Maria Dolores Gauci bhala Assistent Gudizzjarju sabiex tisma’
I-provi li seta’ kellhom il-partijiet marbuta mal-imsemmija eccezzjonijiet
preliminari;

. Rat il-verbal tad-19 ta’ Lulju, 2017® quddiem I-Assistent
Gudizzjarju, li bih il-partijiet gablu li t-trattazzjoni taz-zewg eccezzjonijiet
preliminari ssir bil-miktub;

Rat in-Nota ta’ Sottomissjonijiet tas-Segretarju Ewlieni fi hdan il-
Ministeru ghall-Edukazzjoni u x-Xoghol tal-11 ta’ Settembru, 20174, dwar I-
imsemmija ec¢ezzjonijiet preliminari,

Rat in-Nota ta’ Sottomissjonijiet imressqa mill-attrici f1-20 ta’
Di¢embru, 2017°, bi twegiba ghal dik tal-imharrek;

Rat l-atti kollha tal-kawza u d-degrieti li bihom halliet il-kawza
ghas-sentenza dwar I-imsemmija zewg eccezzjonijiet preliminari,

Ikkonsidrat:

Ili din hija azzjoni ta’ stharrig gudizzjarju dwar decizjoni li ttichdet
fil-konfront tal-attrici u 1i wasslet ghat-temm tal-impjieg taghha minn mal-
Agenzija tal-Programmi tal-Unjoni Ewropea (minn issa ’l hemm imsejha “I-
Agenzija”). Hija tghid li bord imwaqgqaf biex jistharreg it-tmexxija tal-Agenzija
li taghha kienet ic-Chief Executive Officer spicca biex, minflok, wettaq stharrig
dwar ilmenti mressgin kontriha u sabha hatja ta’ akkuzi mressqin fil-konfront
taghha li qatt ma kienet mgharrfa bihom. Hija trid 1i I-ghemil tal-bord sar bi
ksur tal-ligi u I-konkluzjonijiet tieghu maghmula f’rapport ghandhom jitgiesu
ma jiswewx u li tinghata kumpens ghad-danni li garrbet b’rizultat ta’ dan kollu;

I1li ghal din I-azzjoni, l-imharrek laga’ b’e¢c¢ezzjonijiet kemm
preliminari kif ukoll fil-mertu. Fost I-e¢¢ezzjonijiet preliminari, qal 1i I-Artikolu
469A tal-Kapitolu 12 tal-Ligijiet ta’ Malta ma jghoddx ghal din 1-azzjoni billi
ma nharget ebda ordni izda saret biss hatra ta’ bord biex jistharreg it-tmexxija in

2 Pag. 143 tal-process

3 Pag. 180 tal-process

4 Pagg. 194 — 9 tal-process

5 Pagg. 204 sa 212 tal-process

generali tal-Agenzija, liema inizjattiva ttiehdet minnu u li ma tagax fit-tifsira ta’
“eghmil amministrattiv” taht 1-istess artikolu (ir-raba’ ec¢¢ezzjoni preliminari); u
li t-talba biex ikun mistharreg 1-ezercizzju li mexxa I-bord ma taqax taht it-
tifsira ta” “eghmil amministrattiv”’ skond I-artikolu 469A(2) tal-Kapitolu 12 tal-
Ligijiet ta’ Malta (il-hames e¢cezzjoni preliminari);

Illi s-sentenza ta’ llum qeghda tinghata dwar dawn iz-zewg
eccezzjonijiet preliminari;

Ili ghal dak li jirrigwarda |-fatti rilevanti li johorgu mill-atti
jirrizulta 1i f1-2007 twaqqfet I-Agenzija bil-ghan 1i tippromwovi, timplimenta u
tmexxi b’mod effi¢cjenti u effettiv il-programmi u inizjattivi tal-Unjoni
Ewropeja f"Malta®;

Ii £ April tal-2015, l-attri¢i nghatat kuntratt ta’ impieg ghal zmien
definit ta’ tliet (3) snin bhala 1-Ko-ordinatrici Nazzjonali mal-Agenzija (hatra li
hija ekwivalenti ghal dik ta> CEO) b’sehh b’lura mit-18 ta’ Frar, 2015, u bil-
kundizzjonijiet hemm imfissra. Fost il-kundizzjonijiet, kien hemm wahda li
tghid li I-impieg taghha kien soggett ghal zmien ta’ prova ta’ tnax-il (12) xahar’;

i fil-15 ta’ Jannar, 20168, l-imharrek waqgaf bord maghmul minn
tlieta min-nies (li ssejjah bhala “Fact Finding Board” u minn issa 'l hemm se
jissejjah “il-bord”) biex jistharreg il-mod kif |-Agenzija kienet qieghda
titmexxa. Dakinhar l-attri¢i ntalbet biex tghin lill-bord fl-ezer¢izzju tal-istharrig
tieghu®. Hija dehret quddiem il-Bord diversi drabi u wiegbet ghad-domandi li
sarulha'®. Skond il-provi dokumentali mressqga fl-atti tal-kawza, jidher li 1-bord
zamm sensiela ta’ intervisti bejn i1-21 ta’ Jannar u t-28 ta’ Jannar tal-2016%%;

Illi l-imharrek jghid 1i kien irCieva bosta Imenti marbuta mat-
thaddim tal-Agenzija u ghaldaqstant hass il-htiega li jichu azzjoni billi waqqaf 1-
imsemmi bord??;

I1i I-attrici tghid li qatt ma nghatat taghrif dwar it-terms of remit ta’
dak li kellu jistharreg il-bord minkejja li, sa dak iz-zmien, kienet tmexxi |-
Agenzija. Lanqgas ma nghatat kopja tal-ilmenti li kienu qed isiru dwar I-
Agenzija fuq dwar il-mod tat-tmexxija taghha'®;

® Ara reg. 6 tar-Regolamenti dwar I-Agenzija tal-Programmi ta’ 1-Unjoni Ewropea (A.L. 128/2007, L.S. 327.316)
" Dok. “DC01” f’pag. 11 tal-process

8 Dok. “PS1” f’pagg. 139 — 140 tal-process

® Dok. “DCO03” f’pap. 16 tal-process

10 Ara I-affidavit tal-attri¢i f'pag. 161 tal-process

11 Ara Dokti “DC07” u “DCO08”, f'pagg. 34 u 36 tal-process

12 Ara l-affidavit ta’ Joseph Caruana f’pag. 151 tal-process

BAra l-affidavit tal-attri¢i f'pag. 161 tal-process

Ili fit-8 ta’ Frar, 2016, l-attrici ssejhet ghal laqgha ohra, imma fhin
bla waqt, il-president tal-bord gharrafha li I-impjieg taghha minn mal-Agenzija
ma kienx se jitkompla wara z-zmien tal-prova. Dakinhar intbaghtitilha ittra
biex taghtiha formalment din l-ahbar!®. Hija talbet sabiex tinghata kopja tar-
rizultanzi tal-bord 1i kienu jimpingu fuq it-temm tal-impjeg taghha®.
Sommarju ta’ dawn ir-rizultanti’®, flimkien ma’ dokumentazzjoni ohra®’,
nghatawlha wara li kellha titlob l-intervent tal-Kummissarju tad-Data®®;

i fil-25 ta> Jannar, 2017, l-attri¢i baghtet tinterpella formalment
lill-Ministru ghall-Edukazzjoni u x-Xoghol u lill-imharrek permezz ta’ ittra
uffi¢cjali sabiex jersqu ghal-likwidazzjoni u I-hlas tad-danni li hija garrbet
minhabba t-temm tal-impjieg taghha u l-ezer¢izzju mwettaq mill-bord. II-
Ministru ghall-Edukazzjoni u x-Xoghol u |-imharrek ¢ahdu t-talbiet tal-attrici
f’ittra ufficjali taghhom tas-6 ta’ Frar, 2017%;

Ili I-attri¢i fethet din il-kawza fis-7 ta” April, 2017;

Ili dwar il-konsiderazzjonijiet legali marbuta mal-e¢cezzjonijiet
taht ezami, 1z-zewg eccezzjonijiet imqangla mill-imharrek jridu li jnehhu mill-
Qorti s-setgha li tistharreg 1-ilment tal-attri¢i. 1z-zewg e¢éezzjonijiet preliminari
li dwar is-siwi taghhom qieghda tinghata din is-sentenza jixbhu ’l xulxin. BI-
ewwel wahda, gieghed jinghad li |-hatra tal-bord mill-imharrek ma tammontax
ghal “eghmil amministrattiv’ izda ghal inizjattiva i tifforma parti mill-
amministrazzjoni interna. Jghid ukoll li I-ezer¢izzju li mexxa 1-bord ma jagax
taht id-definizzjoni ta’ “eghmil amministrattiv”’ skond it-tifsira moghtija lil dak
il-kliem mill-artikolu 469A(2) tal-Kodi¢i ghaliex il-bord qatt ma kien f’qaghda
li jichu decizjoni jew jirrifjuta talba, imma biss li jislet rapport u jaghmel
rakkomandazzjonijiet lill-Ministru. Minn naha l-ohra, l-attri¢i tishaq 1i I-
kwestjoni tmur lil hemm minn sempli¢i ezerc¢izzju intern, izda agir 11 wassal
biex gew imcahhda d-drittijiet taghha bil-konsegwenzi kollha li gab mieghu;

[lli jibda biex jinghad 1i s-setghat 1i 1-ligi taghti lill-Qrati
fazzjonijiet bhal din iridu jitwettqu fil-parametri prec¢izi li tistabilixxi 1-ligi
specjali. Min-naha l-ohra, fejn din il-Qorti tissejjah biex twettaq is-setgha
taghha i tistharreg I-ghemil ta’ xi awtorita  pubblika, u x’aktarx minhabba li
dan l-istharrig huwa r-rimedju wahdien i jinghata lil min thossu mgarrab b’dak
I-ghamil, din ghandha twettagha safejn possibbli u safejn il-ligi ma teskludihiex

14 Dok “DC02”, f"pag. 15 tal-process

15 Ara Dok. “DC05” f"pag. 18 u 19 tal-process

18 Dok. “DCO08” f’pagg. 36 sa 43 tal-process. Ara wkoll Dok. “DC06” u Dok. “DC07” f'pagg. 27 sa 34 tal-process
17 Ara Dok. “DC10” f’pagg. 45 sa 117 tal-process

18 Dok “DC06”, f’pagg. 27 sa 32 tal-process

¥ Dok. “DC12” fpagg. 119 sa 121 tal-process

2 Dok. “DC13” f'pagg. 122 — 3 tal-process

milli tindahal, u ghandha taghti lill-eskluzjoni tifsira mill-idjaq kontra li terhi
milli twettaq is-setghat taghha?!;

i z-zewg ecéezzjonijiet taht ezami jridu sewwasew li din il-Qorti
ssib li ma tistax tistharreg 1-ilment tal-attrici minhabba impediment 1i tqieghed
il-ligi fuq ix-xorta ta’ ghemil li l-istess attri¢i tilmenta minnu. Il-ligi tfisser
x’ghandu jitqies bhala “eghmil amministrativ” fis-subartikolu 2 tal-artikolu
469A tal-Kapitolu 12 tal-Ligijiet ta’ Malta. B’dik il-frazi, il-1igi tithem “il-Arug
ta’ kull ordni, licenza, permess, warrant, decizjoni jew rifjut ghal talba ta’ xi
persuna li jsir minn awtorita’ pubblika, izda ma tinkludix xi haga li ssir bl-ghan
ta’ organizzazzjoni jew amministrazzjoni interna fl-istess awtorita’. L-attrici
tishaq li l-inizzjattiva li ha |-Ministeru (bhala awtorita’ pubblika) li ssir
Investigazzjoni u |-hatra tal-Bord biex twettaq dik I-investigazzjoni huma fihom
nfushom decizjonijiet u jew ordni li jaqghu fil-parametri tal-artikolu 469A tal-
Kap. 12. L-imharrek, min-naha l-ohra, jilga’ billi jghid li kemm il-hatra tal-
bord u kif ukoll il-fatt li I-bord ma ha ebda decizjoni, 1-angas ta xi ordni, jixhdu
li I-ghemil tieghu ma jistax jitgies aktar minn ezerc¢izzju ta’ organizzazzjoni jew
amministrazzjoni interna fi hdan 1-Agenzija, liema ezer¢izzju jaga’ ’1 barra mill-
ambitu li I-Qorti tista’ tintalab tistharreg f’azzjoni bhal dik imressqa mill-attrici;

Illi matul i1z-Zzmien inghata tifsir ta’ x’jaqa’ taht il-kappa ta’
“organizzazzjoni jew amministrazzjoni interna” i hdan awtorita pubblika, u dak
it-tifsir huwa I-qofol i jitfa’ dawl fuq is-siwi taz-zewg eccezzjonijiet li 1-Qorti
qieghda taghti 1-fehma taghhom f’din is-sentenza. Fin-nuqqas ta’ tifsira fil-ligi
wiehed irid idur ghat-tifsira li jista’ jinghata mill-awturi jew mill-gurisprudenza.
Kemm hu hekk, il-fatt innifsu li dawn il-kliem m’humiex ahjar imfissrin mil-ligi
nnifisha jitlob li Qorti tinghata s-setgha li tistharreg jekk il-fatti partikolari
marbutin ma’ ghemil amministrattiv imressaq quddiemha jaqghux jew le taht 1-
imsemmija e¢¢ezzjoni;

Ili fid-duttrina, I-atti maghmula bil-ghan ta’ organizzazzjoni jew
tmexxija interna fi hdan xi awtorita” pubblika jirreferu u jillimitaw irwichhom
ghal dawk il-mizuri mehuda biex l-istess awtorita” izzomm certa ordni fit-
tmexxija taghha ta’ kuljum. Izda, fejn tali mizura tilhaq certa livell fejn tolqot
drittijiet ta’ persuni, imbaghad dik il-mizura tidhol fit-territorju ta’ ghemil
amministrattiv li dwaru [|-Qrati jistghu jinqdew bis-setgha taghhom li
jistharrgu®?;

i 1-Qorti taghraf 1i 1-kwestjoni li fugha tinbena l-azzjoni attrici
hija wahda dwar il-mod Kif sar |-istharrig minn bord li twaqgaf sabiex jinvestiga

2 App. Civ. 30.11.1993 fil-kawza fl-ismijiet Sammut noe et vs Kontrollur tad-Dwana (Kollez. Vol: LXXVIL.ii.377)
22 Brown, Bell & Galabert French Administrative Law (O.U.P. 5th Edit, 2003) pagg. 158 — 161

t-tmexxija tal-Agenzija li wassal lill-imharrek 1i jtemm I-impjieg tal-attri¢i
sahansitra fiz-zmien tal-prova,

Illi I-imharrek jishaq li 1-azzjoni attrici jidher li hija msejsa fuq id-
decizjoni li jinhatar il-bord u fuq il-mod kif mexa l-istess bord mahtur. Ghar-
rigward tal-ewwel, jghid li mhux talli I-hatra tal-bord ma saritx minn wara dahar
[-attrici jew kontra xi jedd taghha, talli wera li kienet 1-attri¢i nnifisha 1i qablet
mal-htiega tat-twaqqif tal-bord. Zied jghid li d-de¢izjoni li jitwaqgaf il-bord ma
kinitx bl-ebda mod decizjoni li dwarha din il-Qorti tista’ tintalab tistharreg,
ladarba l-attri¢i ma tallegax li I-hatra fiha nnifisha saret minn xi persuna li ma
kellhiex is-setgha li taghmilha bil-ligi jew li tat lill-bord mandat li jmur lil hinn
minn dak li seta’ legalment jintalab minnu jew mill-mod kif kien kostitwit.
Dwar il-mod Kif il-bord mexa, I-imharrek jghid 1i 1-bord ma ta I-ebda decizjoni
u lanqgas hareg xi ordni jew irrifjuta xi talba, u X-xoghol tieghu kien jikkonsisti
frapport 1i kulma ghamel kien li jaghti rakkomandazzjonjiet ghall-
kunsiderazzjoni tal-awtoritajiet kompetenti. L-imharrek jargumenta li, fiz-zewg
kontingenzi, ma jinhalqux I-estremi tal-“eghmil amministrattiv’ 1i huwa
mehtieg biex din il-Qorti jkollha s-setgha li tistharreg I-ilment tal-attrici;

Ili l-attrici, min-naha taghha, tghid li I-e¢¢ezzjonijiet m’humiex
tajba ghaliex, ghall-kuntrarju ta’ dak li jallega I-imharrek, ittiechdu minn tal-
anqas zewg decizjonijiet jew inghataw ordnijiet 11 laqtuha fil-laham il-haj.
Tfisser kif I-ewwel decizjoni mehuda kienet dik li biha 1-imharrek, fil-kwalita’
uffi¢jali tieghu, qataghha li jwaqqaf il-bord. It-tieni ordni kienet dik li I-
imharrek ta lill-bord it-termini tal-hatra tieghu u tah ukoll iz-Zmien li fih ried
jaghlaq ix-xoghol tieghu u jirrapportalu dak 1i jkun irrizultalu. L-attri¢i tghid li
|-hatra tal-bord min-naha tal-imharrek ma tistax tkun wahda ta’ semplici
organizzazzjoni jew tmexxija interna fi hdan 1-istess awtorita’ pubblika, ghaliex
I-Agenzija bil-ligi hija awtorita” b’personalita” guridika distinta?® u l-hatra tal-
bord ma saritx minnha imma mill-imharrek. B’mod partikolari, 1-attri¢i tishaq
ukoll li I-bord innifsu jikkostitwixxi entita” pubblika u I-mod kif ikun wettag
jew ma wettagx il-hatra tieghu u jekk mexiex sewwa bla dubju jaqghu fil-gafas
tal-iskrutinju li din il-Qorti tista’ tintalab twettaq f’azzjoni bhal dik 1i hija fethet
f’dan 1l-kaz;

i I-Qorti taghraf 1i dan huwa kaz fejn il-linja bejn dak li jaga’ fl-
ambitu ghal kollox intern fi hdan awtorita’ pubblika u dak li johrog ’il barra
minnha m’hijiex daqshekk wahda ¢ara. Ghaldagstant, biex il-Qorti tindirizza
dan I-ilment, ma tistax tiegaf fil-livell ta’ kif kwestjoni tidher mid-dagga
t’ghajn. Dan qed jinghad ghaliex jekk I-ilment ikun wiehed dwar uzu
irragonevoli ta’ xi diskrezzjoni, ksur ta’ xi wiehed mill-prin¢ipji tal-haqq

2 Arareg. 5(1) tal-A.L. 128/07

naturali, jew sahansitra agir abbuziv jew lil hinn mis-setghat moghtija mil-ligi
(jigifieri ghemil ultra vires), jaqa’ fuq il-Qorti d-dmir li tistharreg dak il-kaz
ghaliex il-kwestjoni ma tibgax wahda ta’ “sempli¢i” organizzazzjoni jew
tmexxija interna, imma wahda li tolqot fil-galba r-raguni tal-azzjoni dwar
stharrig gudizzjarju tal-att amministrattiv li jkun??;

Ili fil-kaz 1i 1-Qorti ghandha quddiemha, u filwaqt li bl-ebda mod
ma qieghda tghaddi xi sura ta’ gudizzju dwar dak li sar fil-fatt fil-kaz tal-attrici,
u dan ghaliex il-kawza ghadha fl-istadju bikri tal-allegazzjoni, fid-dawl tal-
gafas li fih tressqet il-kawza u t-talbiet konsegwenzjali, hija tasal ghall-fehma li
I-ilment tal-attri¢i jmur lil hinn minn “sempli¢i” kwestjoni ta’ organizzazzjoni
jew tmexxija interna ghaliex ix-xiljiet attrici huma marbuta ma’ ksur ta’
drittijiet li jidhlu fil-qalba ta’ dak li d-Dritt Amministrattiv jitkellem dwaru fejn
jidhol l-istharrig gudizzjarju tal-ghemil pubbliku. Huwa minnu li, f"dan 1-
istadju tal-kawza ghad hemm biss allegazzjonijiet min-naha tal-attrici, li se
jaga’ fugha l-piz li tipprovahom kif imiss, imma b’dagshekk ma jfissirx 1i dak li
hija tilmenta minnu ma ghandux ikun mistharreg minn Qorti wkoll taht I-
ghamla ta’ azzjoni mressqa minnha;

[lli b’dan il-mod, il-Qorti gieghda taghzel li timxi mar-regola li
twettaq is-setghat taghha ta’ stharrig u ma twarrabhomx fuq il-bazi biss ta’ dak
li jidher minn barra. Ghalhekk, il-Qorti tasal ghall-fehma li r-raba’ u I-hames
eccezzjonijiet preliminari tal-imharrek ma humiex tajba u b’hekk mhix sejrin
jintlagghu;

Ghal dawn ir-ragunijiet, il-Qorti qieghda taqta’ u tiddeciedi billi:

Tichad ir-raba’ u l-hames ec¢c¢ezzjonijiet preliminari mressga
mis-Segretarju Ewlieni fi hdan il-Ministeru ghall-Edukazzjoni u x-Xoghol,
bhala mhux misthoqqa fil-fatt u fid-dritt, bl-ispejjez kontra tieghu, u ssib li hija
ghandha s-setgha li tistharreg 1-ilmenti tal-attrici; u

Tordna li s-smigh tal-kawza jitkompla bit-trattazzjoni dwar il-
mertu tal-azzjoni attri¢i u I-ec¢ezzjonijiet, kemm dawk preliminari u kif ukoll
fil-mertu li tressqu dwarha u li dwarhom ghadha ma nghatat 1-ebda sentenza.
Ghal dan il-ghan, tordna li l-atti ta’ din il-kawza jintbaghtu lir-Registratur ta’
din il-Qorti biex jassenja I-kawza quddiem din il-Qorti diversament presjeduta
halli quddiemha jkompli jinstema’ 1-kaz.

% App. Civ. 16.11.2004 fil-kawza fl-ismijiet Denis Tanti vs Prim Ministru et

